vavolombelona aho fa raha manakaiky
ny Mpamonjy ianareo, ny Sorompana-
votany tsy manam-petra dia hanome
fahafahana anareo hibebaka sy hiova
ary hadio sy handray ny endriny hisori-
tra eo amin’ny tarehinareo. Ny Sorom-
panavotany dia hanome fahafahana
anareo hatanjaka sy hanana fahasahia-
na rehefa manohy mijoro amin’ny
fahamarinana sy manandratra ny fane-
van’ny fahamasinana ianareo. Tena sa-
robidy ianareo. Ianareo no faneva!

Ary noho izany dia faranako amin’
ny tenin’ny Tompo ho antsika tsirairay
avy, izay zanakavaviny sarobidy ny teni-
ko hoe: “Indro . . . ianao dia vehivavy
nofinidy izay efa nantsoiko.” “Mande-
hana amin’ny lalan’ny hatsaran-toetra.
... Hafoizo ny zavatr’izao tontolo izao.
... Mifikira amin’ny fanekempihavana-
na izay efa nataonao . . . Tandremo la-
landava ny didiko, dia handray ny
satroboninahitry ny fahamarinana
ianao.”?1zany no ijoroako ho vavo-
lombelona amin’ny anaran’ny Mpa-
monjintsika Jesoa Kristy, amena. ll

Ity manaraka ity dia rakitsoratry ny boronan-tsary naseho
nandritra ny fivoriamben’ny Zatovovavy maneran-tany,

izay natao ny 27 Marsa 2010

iloha Thomas S. Monson: “Averi-
ko indray ry zandriko vavy malala
isany fa na dia nisy hatrany aza ny
fanamby teto amin’izao tontolo izao,
ny ankamaroan’ireo izay hatrehanareo
dia miavaka ho an’izao fotoana izao.”
Elaine S. Dalton, filohan’ny
Zatovovavy maneran-tany: “Mba
hahatonga sy hampitoetra antsika ho
masina dia mila marina amin’ny faman-
tarana masina manokana amin’ny ma-
ha-ianao anao ary mametraka fomba fi-
sainana sy fihetsika mifototra amin’ny
fitsipi-pitondrantena ambony ianao.”
Filoha Henry B. Eyring, Mpanolo-
tsaina Voalohany ao amin’ny

Fiadidiana Voalohany: “Mivavaka
amin’ny foko manontolo aho mba
hitomboan’ny finoanareo fa ianareo
dia zanakavavin’ilay Andriamanitra
be fitiavana.”

Mary N. Cook, mpanolotsaina
voalohany ao amin’ny Fiadidian”
ny Zatovovavy maneran-tany: “lana-
reo, ry zatovovavy malala dia efa nanao
safidy tsara maro. Ankehitriny dia mila
mametraka ohatra amin’ny fahamasi-
nana ianareo, izay hihazona anareo
amin’izao lalana izao mandritra ny
fiainanareo manontolo.™

Filoha Dieter F. Uchtdorf,
Mpanolotsaina Faharoa ao amin’ny

Fiadidiana Voalohany: “Ry rahavavy,
matokia ary miankina amin’ny
Fanahy. Rehefa mandray ireo fahafa-
hana hanao zavatra rehetra misy eo
amin’ny fiainanareo andavanandro ia-
nareo ary mamorona zavatra feno fa-
hatsarana sy mitondra fanampiana,
dia tsy ny tontolo manodidina anareo
ihany no hatsarainareo fa ny tontolo
ao anatinareo ihany koa.”

Ann M. Dibb, mpanolotsaina
faharoa ao amin’ny Fiadidian’ny
Zatovovavy maneran-tany: “Ireo za-
vatra kely sy tsotra izay safidianareo ho
atao anio dia ho ampitomboina ho lasa
fitahiana lehibe sy be voninahitra ra-
hampitso.”

Elaine S. Dalton, filohan’ny Zato-
vovavy maneran-tany: “Moa ve
ny zatovovavy marina iray afaka mano-
va izao tontolo izao? Ny valiny dia eny
manakoako! . . . Ireo zavatra ataonao
isan’andro tsy tapaka no hampatanja-
ka anao mba hahatongavanao ho
mpitondra sy ho ohatra—ny vavaka
isan’andro, ny fandalinana soratra ma-
sina isan’andro, ny fankatoavana isa-
n’andro, ny fanompoana ny hafa isa-
n’andro. Rehefa manao ireo zavatra
ireo ianareo, dia hanakaiky ny Mpa-
monjy ary dia hitovy bebe kokoa
Aminy.”’

Filoha Thomas S. Monson: “Ry
tanora namako, mahereza. Fantatrareo
izay tsara sy izay ratsy, ary tsy misy fa-
naingoana, na dia manintona toy ny
ahoana aza, afaka manova izany [faha-
marinana) izany. Raha ireo izay antsoi-
na hoe namanareo no mamporisika
anareo hanao na inona na inona zava-
tra fantatrareo fa ratsy, aoka ianareo no
ireo izay hijoro ho an’ny tsara, eny na
dia ho irery aza ianareo.” ll

Nataon’ny Filoha Dieter F. Uchtdorf
Mpanolotsaina Faharoa ao amin’ny Fiadidiana Voalohany

Manolotra anao ny fanomezana lebibe indrindra amin’ny
Janomezana rebetra ny Ray any an-danitra dia ny—
fiainana mandrakizay—sy ny fabafabana handray
Jitabiana tsy manam-petra amin’ny “fiainanao amim-
pabasambarana mandrakizay.”

y rahavavikely malalako

maneran-tany, feno fankasitraha-

na aho ary voninahitra ho ahy ny
miaraka aminareo eto anio. Tia anareo
ny Filoha Thomas S. Monson sy ireo
mpitondra rehetra ato am-piangona-
na. Mivavaka ho anareo izahay ary mi-
faly noho ny fahatokianareo.

Nandritra ny taona maro no efa
nandrenesako fiteny mahafinaritra
maro—izay samy mahavariana sy ma-
hasondriana avy; samy manana ny

hatsarany mampiavaka azy avy. Kanefa
na dia manana ny fahasamihafany aza
ireo fiteny ireo dia matetika misy zava-
tra iraisany. Ohatra, amin’ny fiteny ma-
ro isan-karazany dia ataoko angamba fa
samy manana ity andian-teny mahaga-
ga sy mirakitra fampanantenana lehibe
ity manerana an’izao tontolo izao.
Izany teny izany dia ny hoe: “Indray
andro hono.”

Moa ve tsy teny mahatalanjona
izany hanombohana tantara iray?
Mampanantena zavatra ny “Indray an-
dro hono™: tantara iray mampitebiteby
Sy tantaram-pitiavana, tantaran’ny za-
nakavavy sy zanakalahin’ireo Mpanja-
ka. Mety ahitana tantara feno herim-
po, sy fanantenana ary fitiavana
mabharitra mandrakizay izany. Amin’ny
ankamaroan’ireo tantara ireo dia ny
tsara fanahy mandresy ny ratsy toetra
ary ny tsara mandresy ny ratsy. Fa ny
tena tiako indrindra angamba, dia re-
hefa mamadika ny pejy farany isika ka
miantefa any amin’ilay teny famarana-
na ny masontsika, ary mahita ilay teny





